
 

 
 
 

 
2024ko ORDAINSARI-IGOEREI BURUZKO  

INFORMAZIO-ZIRKULARRA 

 
 

2024.06.25ean, ministroen kontseiluaren erabakiz, ekainaren 26ko 
4/2024 Errege Lege Dekretua onartu zen, Ukrainako eta Ekialde Hurbileko 
gatazkek eragindako ondorio ekonomiko eta sozialei aurre egiteko zenbait 
neurri luzatzen dituena eta zerga, energia eta gizarte arloetan premiazko 
neurriak hartzen dituena. (2024ko ekainaren 27ko BOE) 
 

Sektore publikoaren zerbitzura dauden langileen ordainsari-igoerei 
dagokienez, aipatutako Errege Lege Dekretuak, 6. artikuluan (esteka), hau 
arautzen du: 

 
“Sektore publikoaren zerbitzura dauden langileen ordainsari-neurriak 
 
6. artikulua. Sektore publikoaren zerbitzura dauden langileen ordainsari-
igoera 2024. urterako. 
 
1. 2024. urtean, sektore publikoaren zerbitzura dauden langileen 
ordainsariek ehuneko 2ko gehieneko igoera globala izan ahal izango dute, 
2023ko abenduaren 31n indarrean zeudenen aldean, azken horietan barne 
hartuta 2023rako Estatuko Aurrekontu Orokorrei buruzko abenduaren 23ko 
31/2022 Legearen 19.Bi.2 artikuluan aurreikusitakoaren ondoriozko 
igoerak, konparazioaren bi aldietarako homogeneotasunari dagokionez, bai 
langileen kopuruari dagokionez, bai antzinatasunari dagokionez. 
Ordainsari-igoera horrek 2024ko urtarrilaren 1etik aurrera izango ditu 
ondorio ekonomikoak. 
 
2. Halaber, 2024ko urtarrilaren 1etik aurrerako ondorioekin, ehuneko 0,5eko 
ordainsari-igoera gehigarria eta finkagarria aplikatuko da, hala badagokio, 
2023ko abenduaren 31n indarrean dauden ordainsarien aldean, baldin eta 
2022., 2023. eta 2024. urteetako KPI harmonizatuaren aldaketaren baturak 
2022., 2023. eta 2024. urteetako ordainsari-igoera finko metatua gainditzen 
badu. Horretarako, Estatistikako Institutu Nazionalak (INE) 2024ko KPI 
harmonizatuaren datuak argitaratu ondoren, igoera horren aplikazioa 
onartuko da Ministroen Kontseiluaren Erabakiaren bidez, eta BOEn 
argitaratuko da (...)" 
 

Aurrekoa ikusita, eta EUDELek aurreko ekitaldietako udaletako langileen 
ordainsari-igoerei dagokienez egin izan duen bezala, ordainsarien arloan egon 
daitezkeen interpretazioak argitze aldera, egokitzat jotzen da euskal udalei 
honako hau egitea: 

 
 

https://boe.es/boe/dias/2024/06/27/pdfs/BOE-A-2024-12944.pdf


 

 
 
 

 
 

PROPOSAMENA 
 
 
Baimendutako legezko maximoaren % 2ko igoera orokorra onartzea, 2023ko 
abenduaren 31n indarrean zeudenen aldean, 2023rako Estatuko Aurrekontu 
Orokorrei buruzko abenduaren 23ko 31/2022 Legearen 19.Bi.2 artikuluan 
aurreikusitakoaren ondoriozko igoerak, konparazioaren bi aldietarako 
homogeneotasunari dagokionez, bai langileen kopuruari dagokionez, bai 
antzinatasunari dagokionez. Ordainsari-igoera horrek 2024ko urtarrilaren 
1etik aurrera izango ditu ondorio ekonomikoak. 
 
6.2 artikuluan araututako % 0,5eko ordainsari-igoera gehigarri eta finkagarriari 
dagokionez, 2024ko KPI harmonizatuaren datuak Estatistikako Institutu 
Nazionalean (INE) argitaratu arte zain egon beharko da, eta geroago onartuko 
da igoera horren aplikazioa, Ministroen Kontseiluaren Akordioaren bidez. Akordio 
hori BOEn argitaratuko da, eta EUDELek unean-unean emango dizue horren 
berri. 
 
 

 

 

 

 

EUDEL, 2024ko ekainaren 27a 


